
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1. Պետական եկամուտների կոմիտե
	22.10.2025թ.

	
	N 01/3-4/63842-2025

	[bookmark: _Hlk196728926] Նախագծի 1-ին կետի՝ Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» թիվ 355-Լ որոշման (այսուհետ՝ Որոշում) 4-րդ հավելվածում կատարվող լրացումների վերաբերյալ հայտնում ենք, որ «Արտահանում» մաքսային ընթացակարգը կիրառելի է միայն ԵԱՏՄ անդամ երկրներ չհանդիսացող երկրներ ապրանքների արտահանման համար, իսկ ԵԱՏՄ անդամ երկրներ ապրանքների արտահանումը Եվրասիական տնտեսական միության մասին պայմանագրի համաձայն կատարվում է առանց «Արտահանում» մաքսային ընթացակարգի կիրառման։ Հետևաբար առաջարկում ենք․
       ա) Նախագծի 1-ին կետի 1-ին ենթակետով նախատեսվող՝ Որոշման 4-րդ հավելվածի 3-րդ կետը շարադրել հետևյալ բովանդակությամբ․ «3․ Տնտեսվարողը դիմում-հայտի ներկայացման օրվան նախորդող 365 օրերի ընթացքում C(ՍԻ) բաժնի C(ՍԻ)13 և C(ՍԻ)14 դասակարգիչներով սահմանված տնտեսական գործունեության տեսակներից Հայաստանի Հանրապետության ծագում ունեցող ապրանքները Հայաստանի Հանրապետությունից  արտահանել է ԵԱՏՄ անդամ երկրներ կամ «Արտահանում» մաքսային ընթացակարգով արտահանել է ԵԱՏՄ անդամ պետություն չհանդիսացող այլ երկրներ։»։

բ) Նախագծի 1-ին կետի 3-րդ ենթակետով նախատեսվող՝ Որոշման 4-րդ հավելվածի 10-րդ կետը շարադրել հետևյալ բովանդակությամբ․ «10․ Տրամադրվող վարկի գումարը չպետք է գերազանցի տնտեսվարողի՝ դիմում-հայտի ներկայացման օրվան նախորդող 365 օրերի ընթացքում Հայաստանի Հանրապետությունից ԵԱՏՄ անդամ երկրներ արտահանված  կամ ԵԱՏՄ անդամ պետություն չհանդիսացող այլ երկրներ «Արտահանում» մաքսային ընթացակարգով արտահանված ապրանքների ընդհանուր արժեքը՝ դրամային արտահայտությամբ։»։

	Ընդունվել է։














Ընդունվել է


	2. ՀՀ ֆինանսների նախարարություն
	27.10.2025թ.

	
	N 01/9-2/23566-2025

	 ՀՀ կառավարության 07.08.2025թ. N 1099-Լ որոշմամբ (ՀՀ կառավարության 26.03.2020թ. N 355-Լ որոշման մեջ կատարվել է լրացում) հաստատվել է «Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային միջոցառումը» (այսուհետև՝ Ծրագիր)։ ՀՀ կառավարության նիստում սույն որոշումն ընդունվելու հետ միաժամանակ տրվել է հանձնարարական (ՀՀ կառավարության 07.08.2025 թվականի N 31 նիստի արձանագրության 30-րդ կետ)՝ հետագայում միջոցառումը լավարկելու հետ կապված: Մասնավորապես՝ 1-ին ենթակետով առաջարկվել է քննարկել Ծրագրով ԵԱՏՄ անդամ պետություններն ընդգրկելու հարցը: 
Այս կապակցությամբ հայտնում ենք, որ Ծրագրով սահմանվել է, որ աջակցությունը տրամադրվելու է տնտեսավարողներին՝ Չինաստանից, Հնդկաստանից, Իտալիայից, Ուզբեկստանից, Հարավային Կորեայից, Բանգլադեշից, Թուրքմենստանից, Տաջիկստանից և Իրանի Իսլամական Հանրապետությունից հումքի ներկրման համար ներգրավված վարկի տոկոսադրույքի սուբսիդավորման համար, որի նպատակը հումքի ներմուծման դիվերսիֆիկացումն է (Ծրագրի 1-ին կետ): Հետևաբար կարծում ենք, որ սույն Նախագծով ներկայացված՝ Ծրագրի մեջ ԵԱՏՄ անդամ պետությունները (որոնք հանդիսանում են Հայաստանի համար հասանելի և մրցունակ հումքի աղբյուրներ) ընդգրկելու առաջարկությունը համահունչ չէ Ծրագրի նպատակին և բացահայտված չէ ԵԱՏՄ անդամ պետությունները որպես հումք արտադրող դիտարկելու հանգամանքը: 














 





Բացի այդ՝ տրված հանձնարարականի 2-րդ և 3-րդ ենթակետերով առաջարկվել էր իրականացնել պատշաճ մոնիթորինգ գործարարների համար ավելի նպաստավոր և թիրախավորված կարգավորումների սահմանման նպատակով՝ դիտարկելով նաև ըստ հումքի տեսակների սուբսիդավորման համապատասխան չափ սահմանելու մեխանիզմի մշակման հարցը՝ հաշվի առնելով ներմուծված հումքն արտադրանքի վերածելու շրջափուլի տևողությունը, կամ համապատասխան աշխատատեղերի քանակի փոփոխությունը: Մինչդեռ այս ուղղությամբ Նախագծով որևէ առաջարկություն, և/կամ նման փոփոխությունների ընթացիկ մշակման փուլում գտնվելու, կամ ոչ նպատակահարմար լինելու վերաբերյալ որևէ պարզաբանում չի ներկայացվել:
Ելնելով վերոգրյալից և հաշվի առնելով միջնաժամկետ հատվածում պետական բյուջեի ֆիսկալ սահմանափակումները՝ առաջարկում ենք Ծրագրի լավարկման նպատակով հետագա փոփոխություններն իրականացնել տրված հանձնարարականի ամբողջականության համատեքստում՝ զերծ մնալով պետական բյուջեի վրա լրացուցիչ ֆինանսական պարտավորությունների ձևավորումից:
	Չի ընդունվել
Նշված նախագիծը մշակվել է հիմք ընդունելով ՀՀ կառավարության 2025 թվականի օգոստոսի 7-ի  N 31 նիստի արձանագրության 1-ին կետով սահմանված հանձնարարականը, որով հանձնարարվել է քննարկել տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցության նպատակային միջոցառման շրջանակներում չընդգրկված, այդ թվում՝ ԵԱՏՄ անդամ պետություններից հումքի ներկրման նպատակով ֆինանսական կազմակերպություններից ստացվող վարկերի տոկոսադրույքի սուբսիդավորման ձևով աջակցություն տրամադրելու հնարավորությունը։
Նախագծի նպատակն է ապահովել ծրագրի կիրառելիությունը տեքստիլ ոլորտի բոլոր տնտեսավարողների համար՝ անկախ մատակարարման երկրներից, իսկ ԵԱՏՄ անդամ պետությունները հանդիսանում են հայկական տեքստիլ արդյունաբերության համար հասանելի և մրցունակ հումքի աղբյուրներ։

Ըստ ՊԵԿ վիճակագրության հիման վրա կատարված վերլուծության՝ ԵԱՏՄ անդամ պետություններից տեքստիլ հումքի ներմուծման ծավալները 2024թ․ կազմել են շուրջ 15 մլն ԱՄՆ դոլար (ներմուծման ընդհանուր ծավալի 9.3%), իսկ 2025թ․ հունվար-սեպտեմբեր ամիսներին՝ արդեն 21 մլն ԱՄՆ դոլար (ներմուծման ընդհանուր ծավալի 11.9%)։ Նշված դինամիկան վկայում է, որ ԵԱՏՄ ուղղությունը ձևավորվում է որպես կայուն և ընդլայնվող մատակարարման շուկա, որը կարևոր է ոլորտի շարունակականության և արտադրական ցիկլերի անխափանության ապահովման համար։
Հետևաբար՝ ԵԱՏՄ անդամ պետությունների ընդգրկումը ծրագրի շրջանակում նպատակաուղղված է ոչ թե ծրագրի նպատակի փոփոխմանը, այլ գործնական դիվերսիֆիկացիայի ապահովմանը՝ առավել արդյունավետ և մատչելի հումքային մատակարարների ներգրավման միջոցով։

   Չի ընդունվել
Նախարարության կողմից միջոցառման շրջանակներում իրականացվում է գործողությունների շարունակական վերլուծություն՝ նպատակ ունենալով տնտեսվարողների համար ապահովել առավել նպաստավոր և թիրախավորված կարգավորումների սահմանումը։ Ներկայումս մշակման փուլում է գտնվում մոնիթորինգի մեխանիզմի նախագիծը, որը հնարավորություն կտա գնահատել ծրագրի ազդեցությունը ներմուծվող հումքի ծավալների, արտադրանքի շրջանառության, զբաղվածության մակարդակի և արտահանման ցուցանիշների վրա։
Ինչ վերաբերում է ըստ հումքի տեսակների սուբսիդավորման տարբեր չափերի սահմանման հնարավորությանը, ապա տեքստիլ արտադրության առանձնահատկություններից ելնելով՝ նման մոտեցումը նպատակահարմար չէ։ Տեքստիլ հումքի նույն տեսակից հնարավոր է արտադրել բազմազան արտադրատեսակներ (օրինակ՝ նույն կտորից կարող է պատրաստվել թե՛ կոստյում, թե՛ կիսաշրջազգեստ), որոնց արտադրական գործընթացների տևողությունը, փուլայնությունը և ծախսատարությունը զգալիորեն տարբերվում են միմյանցից։
Հետևաբար, հումքի տեսակների հիման վրա սուբսիդավորման տարբեր չափեր սահմանելը տեխնիկապես և գործնականում նպատակահարմար չէ, քանի որ այն չի կարող ապահովել արդար և համաչափ մոտեցում տարբեր արտադրական ենթաճյուղերի նկատմամբ։

	Ինչ վերաբերվում է Նախագծի բովանդակությանը, ապա առկա են հետևյալ դիտարկումները.
1. Նախագծի հիմնավորմամբ նշվում է, որ առաջարկվող փոփոխությունը բյուջեի վրա էական ազդեցություն չի ունենա: Մինչդեռ անհրաժեշտ է ներկայացնել հստակ ֆինանսական գնահատական ինչպես ընթացիկ բյուջետային տարվա, այնպես էլ 2026 թվականի համար՝ հաշվի առնելով, որ առաջարկվող փոփոխությունը ենթադրում է Ծրագրով նախատեսված փոխհատուցման շրջանակի ընդլայնում:
	Չի ընդունվել։
Ծրագրի մասով բյուջեում լրացուցիչ ծախսերի էական ավելացում չի նախատեսվում։ Նախագծով առաջարկվող փոփոխությունները չեն առաջացնում նոր ֆինանսական պարտավորություններ, այլ իրականացվելու են գործող բյուջետային սահմանների շրջանակում՝ առանց ծախսային ցուցանիշների փոփոխության։
 Նախատեսվող փոխհատուցումները կտրամադրվեն «1165 Ներդրումների և արտահանման խթանման ծրագիր» ծրագրի «12002 Տեքստիլ ոլորտի կազմակերպությունների համար մատակարարման շղթաների դիվերսիֆիկացիայի ապահովմանն ուղղված պետական աջակցություն» միջոցառմամբ 2026թ․ պետական բյուջեով առաջարկվող 100 մլն դրամի շրջանակում, որը բավարար է փոփոխությունների իրականացման ծավալները սպասարկելու համար։

	1. Լրացուցիչ պարզաբանման կարիք ունի, թե Նախագծի 1-ին կետի 1-ին և 3-րդ ենթակետերով առաջարկվող փոփոխությունները կարգավորման ինչ շրջանակ են ենթադրում (Ծրագրով արտահանման երկրների որևէ սահմանափակում չի նախատեսվել, մինչդեռ առաջարկվող փոփոխությունը (ԵԱՏՄ անդամ պետություններ, ինչպես նաև ԵԱՏՄ անդամ պետություն չհանդիսացող այլ երկրներ) ևս չի նախատեսում երկրների սահմանափակում)։ Հետևաբար, ներկայացված տեսքով առաջարկվող կարգավորման անհրաժեշտությունը լրացուցիչ հիմնավորման կարիք ունի:
	Չի ընդունվել։
  Գործող ծրագրում նշված «Արտահանում» մաքսային ընթացակարգը կիրառելի է միայն ԵԱՏՄ անդամ երկրներ չհանդիսացող երկրներ ապրանքների արտահանման համար, իսկ ԵԱՏՄ անդամ երկրներ ապրանքների արտահանումը Եվրասիական տնտեսական միության մասին պայմանագրի համաձայն կատարվում է առանց «Արտահանում» մաքսային ընթացակարգի կիրառման։ Հաշվի առնելով վերոգրյալը՝ առաջարկվում է ներառել նաև ԵԱՏՄ անդամ երկրներ ապրանքների արտահանումը՝ արտահանվող երկրնբերի սահմանափակում չդնելու նպատակով։ Նշված համատեքստում այս կարգավորոմը հնարավորություն կտա ծրագրից օգտվելու հավասար պայմաններ ստեղծել այն տնտեսավարողների համար, որոնց արտադրանքի արտահանումը հիմնականում իրականացվում է ԵԱՏՄ երկրներ։

	
3. ՀՀ արդարադատության նախարարություն
	27.10.2025թ.

	Ընդունվել է։



